F1-2019, il-Librerija tal-Junior College, fergha mil-Librerija tal-Universita ta’ Malta,
nediet progett sabiex parti mill-kollezzjoni tal-Melitensia tigi ddedikata ghall-kultura
tal-festi religjuzi Maltin u Ghawdxin. Ghal dan il-ghan, il-Librerija bdiet tigbor diversi
programmi tal-festa 1i jigu ppubblikati ta’ kull sena minn kazini tal-baned, parro¢ci, u
diversi ghaqdiet ohra, inkluzi dawk tan-nar u l-armar.

L-esperjenza taghna bhala librara, u xi ftit jew wisq l-interess dirett fil-qasam kulturali
Malti, geghelna naghtu harsa mill-qrib lejn il-kontenut ta’ dawn il-programmi, kotba
mimlija b’'materjal ta’ ricerka estensiva fuq dak kollu li ghandu x’jagsam ma’ temi bhall-
antropologija, jew ahjar l-istudju tas-socjeta Maltija, l-arkittetura, l-arti, il-personaggi
Maltin, it-toponimija kif ukoll it-topografija ta’ gziritna, u mhux inqas il-folklor Malti.
Nistghu nikkunsidraw il-ktieb tal-festa bhala tieqa fuq l-aspett so¢joekonomiku u kulturali
ta’pajjizna, fuq dak kollu 1i jaghmilna uniéi bhala poplu Malti.

Fil-programmi tal-festa ltgajna ma’ rierka estensiva u sinjura, imwassla minn awturi
Maltin li hafna minnhom twieldu u baqghu jghixu fl-istess lokalita, kittieba 1i jistghu
jitgiesu bhala l-istorjografi tar-rahal. Bis-sahha ta’ dawn ir-ricerkaturi, il-kontenut migbur
jinkludi mhux biss dak li jinstab miktub fil-kotba u 1-arkivji, izda wkoll dak li gie mghoddi
bil-fomm minn generazzjoni ghall-ohra.

Fil-Librerija kellna diversi programmi tal-festa, izda 1-gabra bdiet tassew tizviluppa
meta kollezzjonist ta’ dawn il-programmi wera x-xewqa li jghaddilna l-kopji duplikati
li kellu fil-kollezzjoni tieghu, u b’hekk nistghu nghidu li bdejna 1-gabra bl-ewwel elf
pubblikazzjoni minn diversi lokalitajiet Maltin u Ghawdxin. Diversi kazini tal-banda,
ghaqdiet u parro¢¢i gew mgharrfa b’dan il-progett, kemm bil-miktub kif ukoll b’mod
elettroniku, u bil-bosta kienu dawk li wrew hegga lejn din l-inizjativa u sahansitra
ghaddewlna pubblikazzjonijiet tal-passat.

Kull programm tal-festa li jasal ghandna jigi rregistrat fil-katalgu elettroniku tal-

librerija u jitgieghed f’kaxxi apposta mgassma skont il-lokalita, il-qaddis/a u l-ghaqda ki
tkun ippubblikatu. Tajjeb li nsemmu li f’kull lokalita nsibu diversi ghaqdiet i jippubblikaw
dawn il-programmi kemm fl-okkazjoni tal-festa tal-qaddis patrun, kif ukoll fil-festi
sekondarji u liturgici.

It-tim tal-Librerija hass il-bZonn li titnieda pagna fuq il-midja so¢jali, Facebook. Il-
grupp ‘Kollezzjoni Programmi tal-Festa’ gie kkreat f’Gunju tal-2020, u sal-ahhar tal-2020
issiehbu ’1 fug minn elfejn membru, fosthom dilettatni u ghaqdiet b’konnessjoni mal-festi
Maltin, ricerkaturi minn kull qasam tal-hajja, kemm nies lokali kif ukoll emigranti Maltin.
Ta’ kuljum fuq din il-pagna jittella’ materjal informattiv li fih naggornaw lill-membri fuq
attivitatijiet 1i jkunu ghaddejjin f’pajjizna relatati mal-festi u l-ghaqdiet, kif ukoll artikli
ppubblikati fil-programmi tal-festa tal-passat.

Fil-prezent il-kollezzjoni tal-Librerija tal-Junior College tikkonsisti f’iktar minn 7,000
pubblikazzjoni, bl-aktar pubblikazzjonijiet antiki jmorru lura ghas-sena 1952. Din il-
kollezzjoni nistghu nghidu li qed tinbena bis-sahha ta’ donazzjonijiet 1i nir¢ievu matul
is-sena, kemm mill-ghaqdiet u l-parro¢¢i kkonéernati, kif ukoll mill-hafna persuni li
joghgbhom jghaddulna materjal mill-kollezzjoni privata taghhom.

L-ghan principali ta’ din il-kollezzjoni huwa li jinholoq post wiehed fejn ricerkatur jista’
jkollu acc¢ess ghal din il-minjiera ta’ materjal informattiv. Barra minn hekk, ghan iehor
ewlieni ghalina hu li nesponu x-xoghol ta’ dawk l-awturi li jiktbu f’dawn il-programmi,
kif ukoll lill-ghaqdiet 1i b’hafna dedikazzjoni jippubblikawhom sena wara I-ohra.

Ghaldagstant, morna pass ichor b’dan il-progett, u bl-ghajnuna tal-pjattaforma digitali,
OAR@UM (https://www.um.edu.mt/library/oar/), tal-Universita ta’ Malta, geghdin nibnu
kollezzjoni elettronika maghmula mir-ricerka misjuba f’dawn il-programmi. Ma’ dawn
ged ninkludu wkoll, il-programmi tal-festa I-antiki 1i geghdin jigu sahansitra mislufin lilna
mill-kollezzjonisti. Bis-sahha t’hekk, geghdin nespandu wkoll il-kollezzjoni elettronika.
Fost dawn, fil-kollezzjoni tal-programmi tal-festa, insibu kopja digitali tal-fuljett li hareg
fi-okkazjoni tal-festa tal-Assunta ¢¢elebrata fl-Imqgabba li jmur lura ghas-sena 1898.

Bhalma wiched jista’ jobsor, dan il-progett ma jieqaf gatt u jinvolvi hafna xoghol.
Ghad baga’ hafna materjal 1i ghadu jrid jigi inkluz fuq din il-pjattaforma elettronika, izda
kif jghid il-Malti, bin-naqra n-naqra timtela 1-garra!

Hu ta’ sodisfazzjon kbir ghat-tim kollu tal-Librerija tal-Junior College 1i din il-
kollezzjoni hi mfittxija u qged tintuza. Qed ikollna rispons tajjeb minn diversi ricerkaturi
Maltin, fosthom xandara li ged jaghmlu ri¢erka biex ifasslu 1-programmi taghhom, kemm
dawk ghal fuq ir-radju, kif ukoll fuq it-televizjoni. Dawn qed jirrikorru ta’ spiss ghall-
materjal elettroniku minn I-OAR@UM, u dan lilna ged jimliena bil-kuragg li nkomplu fuq
din il-linja. Fil-fatt, kellna diversi intervisti fuq ir-radju u anke feature gasir fuq programm
televiziv lokali.

Il-Librerija tal-Junior College tiehu l-opportunita biex tirringrazzja lil dawk kollha li
b’xi mod jew iehor kienu ta’ ghajnuna sabiex tikber u tkompli tizviluppa din il-kollezzjoni
ta’ programmi tal-festa, lill-awturi kollha ghar-ricerka li jwettqu, u fl-aithar u mhux I-inqas,
lil dawk kollha involuti b’xi mod jew iehor, sabiex jigi ppubblikat il-ktieb tal-festa.

Inheggu lil min hu interessat, sew jekk biex izur u jaghmel uzu mill-kollezzjoni, kif
ukoll Ll dawk 1i forsi jixtiequ jghaddulna pubblikazzjonijiet Maltin sabiex jaghmel dan
billi jikkuntattjana permezz t’ittra elettronika fuq juniorcollege lib@um.edu.mt; jista’
wkoll jibghat messagg fuq il-grupp ta’ FB, Kollezzjoni Programmi tal-Festa, jew icempel
fuq 25907237.

